
Kristu eli. untu mete.

Khumadionjo Jesu Kristu eli untu mete. Ndame akayashula uku
untu, ati, "Kakiane nyu nangaka ndjakami, Untu lakanyutedi
akambu wa mete wakamuki uma le Unyashungu." (Joani 8:40)

Joani ubatizanyi akulimbitela ukuku, akati ati; "Untu layayi
I'okongo ami ambundeka, ne dia ndi aki la ntundu kami."
(Joani 1:30)

Umuntu, usi Samariya akawetawo ukuku, akasanya asi ngelu kandi
at1; "Nyuyi, nyuyendi Untu lambumvutela akambu tshe
wakamatshi. Aha Kristu keso?" (Joani 4:29)

Usi tshungu lakasenyama l'ungunda wa Siloama akaweyi okone,
akatela asukanyi andi ati; "Untu letawo vati: Jesu kakasohanyisha
kete, ku ndi akandjishiyo lu ashu ami. Ndi akamvutedi ati, Utshu
I'ungunda wa Siloama, utoke. Ku dimi lakatshwi, lakatoka,
lakasenyi". (Joani 9:11)

Asi Juda wakamamanya Khumadiondjo Jesu lu dikambu ne vati,
"Shu hatukuki ave ne dia etsha aye w'ololo, keli ... ne dia we Untu
ambuyafanya la Unyashungu". (Joani 10:33)

Kayifasi, laki olombodi a ladiku w'asi Juda 1'etina keso, akasha asi
Juda yimba ati: "Ololo Untu otoi mvwela antu." Ku shu tambala
shati,"Ndi kumvuta diui so dikambu diandi ndame ... aha paka dia
wudja one utu, keli dia nsanganya ana wa Unyashungu
wakadiangana, vo wayali ului oto1." (Joani 11:51, 52)

Pilata, umbuledi awo akaweyi ukuku "Ku Jesu akatumbi olotshi
dembo dia kusu di'atende la ukutu wa tilili. Pilata akawatela ati
Nyendi Untu one!" (Joani 19:5)

Wadi a Pilata akutumela diui ati; "Totoki lu dikambu dia Untu
ololo uku, ne dia dimi1 lakasuwi efula lu do elo dia dikambu
diandi". (Mateu 27:19)



Opotodi lakahanema kame la unyandi lasuki la Khumadiondjo
akashihudia Luntu la Jesu, akatela usikandi ati; "Mete,
wakasambula dikambu diasu ololo, ne dia shu tambulungula difutu

dia etsha asu. Keli Untu one kuntsha nduku dikambu dia kolo."
(Luka 23:41)

Olombodi w'alimbi, lakemadi lasuki la Khumadiondjo lam'akindi
uhanemi lu utamba a mpeketanya, lam'akandawenyi ati,
Ambukitshiya ndi akati ati; "Mete, Untu one aki On'a
Unyashungu." (Mako 15:39)

Le Untu one utu keyasu ntana edimanyelu. Paulu akasambisha
antu ati; "Anyasu ... wambunyutela dikambu dia edimanyelu ka
kolo yanyu uma le Untu one. Ndi ambuyindja untu tshe lawetawo

lu akambu tshe, waki elembe wa Mose kumbuyindja."
(Etsha 13:38,39)

Le Untu one utu keyasu ntana etshungwelu.
Paulu akafundela ongeny1 andi Timote ati; "Unyashungu wame
mbeko, ndu oteketedi wame I'asa Unyashungu la antu; Untu kendi,

Kristu Jesu. Ndi akayakimo dia ntshungula antu tshe."
(1 Timote2:5,6)

Paulu ambutetsha uku atshikitana untu a ntundu la Untu a hendi.
"Untu a ntundu, Adama, akayala kanga lumu. Adama a Ndjihelu
Nyuma ka mbishaka antu lumu ... untu a ntundu eko lu kete, untu a
ditshu, Untu la hendi eko uma I'ulungu." (1 Koreto 15:45, 47)

Paulu aketsha asi Koreto dia ekila ka diwala dia ekelezia la Kristu,

at1; "Ne dia dimi lakanyutshukamia le Untu otoi, dia nyukimo uku

usekaseka w'emuma le Kristu."

(Ekadimwelu k'uyuyu ka J.N.D.) (2 Koreto 11:2)

Khumadiondjo Jesu ambutudjase lu lu lunya la pami la

Unyashungu.

"Keli Untu one (Kristu), lam'akandayakimo etina otoi uku ulambu

wa akambu w'akolo, akatudjase lu lunya la pami la Unyashungu."
(Heberu 10:12)



Unyashungu akasonola Untu one dia ndi numbuya wa la kete tshe
"Ne dia ndi akasonola lushi la numbuya wa la kete, uku elumbwelu
k'ololo, I'anya wa Untu

lakandasonola. Ndi akenya antu tshe dikambu ne, ne dia ndi
akawulula uma lu nyoi."

(Etsha 17:31)

Khumadiondjo Jesu akaleki njaeta ati, Ona a Untu.
Ndi hatolela njaeta la lukumbu luku pundju. "Jesu akati ati;
Kakiane Ona a Untu ambutumbwama, ndu Unyashungu
ambutumbwama le ndi."

(Joani 13:31)

Ndu Stefano, uludi la Nyuma k'Ololo, akati ati; "Enda, dimi
lambena ulungu ambudiho la Ona a Untu emadi lu lunya la pami la
Unyashungu."

(Etsha 7:56)
Untu one lakawatuni la kete ayukalula dia ndjulela asi kete.

"Ku djimbitelu ya On'a Untu yayene I'ulungu. Wedja tshe wa la

kete wayulela, wayena On'a Untu ayayi lu wangi wa 1'ulungu la
wulu ndu la lutumbu la wuki... On'a Untu aya kasuki, aya ku
suku."

(Mateu 24:30, 33,44)

